ԱՄՓՈՓԱԹԵՐԹ
«ՊԵՏԱԿԱՆ ԵՎ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԵՎ ՀԱՐԿԱԴԻՐ ԿԱՏԱՐՈՒՄՆ ԱՊԱՀՈՎՈՂ ԾԱՌԱՅՈՒԹՅԱՆ ՄԻՋԵՎ ԷԼԵԿՏՐՈՆԱՅԻՆ ՓԱՍՏԱԹՂԹԱՇՐՋԱՆԱՌՈՒԹՅԱՆ ԿԱՐԳԸ, ՏԵՂԵԿԱՏՎՈՒԹՅԱՆ ՓՈԽԱՆԱԿՄԱՆ ՆՊԱՏԱԿՈՎ ԷԼԵԿՏՐՈՆԱՅԻՆ ՀԱՐՑՈՒՄՆԵՐԻ ԻՐԱԿԱՆԱՑՄԱՆ ԿԱՐԳԸ ՍԱՀՄԱՆԵԼՈՒ ԵՎ ՀՀ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	
հ/հ
	Առաջարկության հեղինակը¸
գրության ամսաթիվը, գրության համարը
	Առաջարկության բովանդակությունը
	Եզրակացությունը
	Կատարված փոփոխությունը

	1.
	2.
	3.
	4.
	5.

	1. 
	Աշխատանքի և սոցիալական հարցերի նախարարություն
03.03.2020թ. թիվ
ԶԲ/ԱԳ-1/5972-2020
 գրություն
	Դիտողություններ և առաջարկություններ չկան:
	Ընդունվել է ի գիտություն:
	

	2. 
	Ֆինանսների նախարարություն
03.03.2020թ. թիվ
01/11-1/3073-2020 գրություն
	Դիտողություններ և առաջարկություններ չկան:
	Ընդունվել է ի գիտություն:
	

	3. 
	Անշարժ գույքի կադաստրի կոմիտե
03.03.2020թ. թիվ ՍԹ/1326-2020 գրություն
	1. Էլեկտրոնային հարցումների, արգելանքի կիրառման և վերացման որոշումների ձևաչափերը պահպանել Հայաստանի Հանրապետության արդարադատության նախարարի 2010 թվականի նոյեմբերի 16-ի N 398-Ն և ՀՀ ԿԱ անշարժ գույքի կադաստրի պետական կոմիտեի նախագահի 2010  թվականի նոյեմբերի 12-ի N 220-Ն համատեղ հրամանով հաստատված ձևաչափերով։
2. Նախագծի N 2 hավելվածի, «Կադաստրի կոմիտե կատարվող հարցումները» վերտառությամբ 2-րդ բաժնի 4-րդ կետի 4-րդ ենթակետի «այդ թվում` ընդհանուր կամ համատեղ» բառերից հետո լրացնել «կամ բաժնային» բառը:
	1. Չի ընդունվել
2. Ընդունվել է մասնակի:

	1.  Նախագծով կարգավորվել են տվյալների փոխանակման շրջանակը և կարգը, իսկ դրանց ձևաչափերը, ճկունությունն ապահովելու համար, սահմանվելու են  Հարկադիր կատարումն ապահովող ծառայության և համապատասխան պետական ու տեղական ինքնակառավարման մարմինների (նրանց համապատասխան ստորաբաժանումների) կողմից համաձայնեցված և նրանց ղեկավարների կողմից հաստատված արձանագրություններով (տեխնիկական մասնագրերով)՝ համաձայն որոշման նախագծի 2-րդ կետի 2-րդ ենթակետի:
2.  Նախագծում կատարվել են համապատասխան փոփոխություններ՝ «ընդհանուր» բառը փոխարինվել է «բաժնային» բառով:

	4. 
	ՀՀ Ոստիկանություն
04.03.2020թ. թիվ 1/21/7768-20 գրություն
	Դիտողություններ և առաջարկություններ չկան:
	Ընդունվել է ի գիտություն:
	

	5. ,
	Հարկադիր կատարման ծառայություն
04.03.2020թ. թիվ 00/02.1/728-2020 գրություն
	1. 1. Նախագծի հավելված 1-ի 2-րդ բաժինը կարգավորում է Ծառայության և Կադաստրի կոմիտեի միջև էլեկտրոնային փաստաթղթաշրջանառությունը, որտեղ նշվել է, որ Ծառայության կողմից Կոմիտե ուղարկվում է պարտապանի գույքի վրա արգելանք դնելու մասին որոշումը:
Սակայն, անհրաժեշտ է ընդգծել, որ Ծառայությունը արգելանքը կիրառում է ոչ միայն առկա այլ նաև հետագայում ձեռք բերվող գույքի վրա:
Ուստի անհրաժեշտ է նույն հավելվածի 3-րդ կետով նախատեսել «առկա և հետագայում ձեռք բերվելիք գույքի վրա արգելանք դնելու մասին» բառերը:
2. Նույն հավելվածի 3-րդ բաժնի 7-րդ կետում նշվել է՝ «Ծառայության կողմից Պետական եկամուտների կոմիտեին ուղարկվում են (...)գործարքը թույլատրելու, պարտապանի կողմից իրականացվող որոշակի գործարք թույլատրելու մասին որոշումները, ինչպես նաև Ծառայության կողմից արգելանք դրվելու հետևանքով կասեցված գործարքի հետագա մաքսային ձևակերպումները թույլատրելու մասին որոշման ընդունման դեպքում՝ գործարքը թույլատրելու վերաբերյալ հաղորդագրությունները: 
Կարծում ենք, որ նշված սահմանումը կարող է առաջացնել տարակարծիք մեկնաբանություններ, քանի որ գործնականում Ծառայության կողմից մաքսային գործարքի ձևակերպումների թույլտվությունը իրականացվում է հաղորդագրություն, այլ ոչ թե որոշում ուղարկելու միջոցով, ուստի առաջարկում ենք, նշված կետում առկա «որոշումներ» բառը փոխարինել «հաղորդագրություններ» բառով:
3. Նույն Հավելվածում 4-րդ բաժնի 10-րդ մասի 1) կետով նշված պարտապան ֆիզիկական անձանց դեպքում՝ անձնական տվյալների մեջ ներառել նաև վերջինիս ՀԾՀ-ն, քանի որ Ծառայությունում ներդրված էլեկտրոնային համակարգերով պարտապանի նույնականացումը հիմնականում իրականացվում է հանրային ծառայության համարանիշով:
1. 4. Նախագծի Հավելված 1-ի 5-րդ բաժնի 13-րդ մասի 7-րդ կետով սահմանված պարտավոր անձի տվյալներում նախատեսվել է  «հանրային ծառայությունների համարանիշը (առկայության դեպքում)», այնինչ ինչպես վերը նշվել է, կատարողական գործողությունները պատշաճ իրականացնելու համար հանրային ծառայության համարանիշի առկայությունը պարտադիր պայմանն է, ուստի հենց այդ տրամաբանությամբ էլ «Վարչության հիմունքների և վարչական վարույթի մասին» ՀՀ օրենքի 88-րդ հոդվածի 4-րդ մասով պարտապանի ՀԾՀ-ն սահմանված է լրացման ենթակա պարտադիր պայման:
Հիմք ընդունելով վերոգրյալը՝ առաջարկում ենք, նշված կետից հանել «առկայության դեպքում» բառերը:
1. 5. Նույն հավելվածի 14-րդ կետով նախատեսվել է, որ Ծառայությունը վարչական մարմնին էլեկտրոնային եղանակով ուղարկելու է միայն կատարողական վարույթը կարճելու մասին որոշում:
 Այնինչ, կատարողական գործողությունների ընթացքում Ծառայության կողմից կայացվում են բազմաթիվ որոշումներ, ուստի առաջարկում ենք նշված գործընթացը կազմակերպել այսօրվա գործող պրակտիկային համահունչ, մասնավորապես՝ նույն էլեկտրոնային կապուղու միջոցով վարչական մարմին ուղարկել համապատասխան հաղորդագրություն կատարողական վարույթի կարգավիճակի որևէ փոփոխության վերաբերյալ:
1. 6. Նախագծի Հավելված 2-ի 2-րդ բաժնի 4-րդ մասի 4-րդ կետում առաջարկում ենք  «այլ» բառից առաջ ավելացնել նաև «Բնակելի տարածության օգտագործում» բառերը՝ հաշվի առնելով որ նշված իրավունքի տեսակի հետ Ծառայությունը առնչվում է վտարման բնույթի բոլոր կատարողական 
1. վարույթներով:
	


1. Ընդունվել է:
2. Ընդունվել է:
3. Ընդունվել է:
4. Ընդունվել է: 
5.  Ընդունվել է:
6.  Ընդունվել է:








	1.Նախագծում կատարվել են համապատասխան փոփոխություններ:
2.Նախագծում կատարվել են համապատասխան փոփոխություններ:
3.Նախագծում կատարվել են համապատասխան փոփոխություններ:
4.Նախագծում կատարվել են համապատասխան փոփոխություններ:
5.Նախագծում կատարվել են համապատասխան փոփոխություններ:
6.Նախագծում կատարվել են համապատասխան փոփոխություններ:

	6. 
	ՀՀ բարձր տեխնոլոգիական արդյունաբերության նախարարություն
05.03.2020թ. թիվ 01/11.1/1243-2020 գրություն
	Դիտողություններ և առաջարկություններ չկան:
	
Ընդունվել է ի գիտություն:
	

	7. 
	«Էլեկտրոնային կառավարման, ենթակառուցվածքների ներդրման գրասենյակ» ՓԲԸ
09.03.2020թ. թիվ 1203 գրություն
	1. Հարցումներ իրականացնելու մուտքային տվյալների չափանիշները տարբեր պետական մարմինների դեպքում տարբեր կերպ են սահմանված, այն պարագայում, երբ արդեն իսկ կան մշակված և տեխնիկապես հասանելի ծառայություններ միայն անձի հանրային ծառայությունների համարանիշով հարցումներ իրականացնելու համար։  Քննարկումների արդյունքում հնարավոր կլինի հստակեցնել առկա տեխնիկական հնարավորությունների համապատասխանությունը պահանջվող լուծումներին։
2. Մարմինների միջև էլեկտրոնային փաստաթղթաշրջանառությանը վերաբերող դրույթներում հստակեցված չէ փաստաթղթաշրջանառության իրականացման համար նախատեսված հարթակների վերաբերյալ տեղեկատվությունը։ Կարգերում նշված մարմինները ներկայում ինտեգրված են էլեկտրոնային փաստաթղթաշրջանառության «Մալբերի» համակարգին։ Անհրաժեշտ է հստակեցնել փաստաթղթաշրջանառության նախատեսված և նախընտրելի բիզնես գործընթացները՝ արդեն գործող համակարգերի ներուժն օգտագործելու համար։ 
	1. Չի ընդունվել:
2. Չի ընդունվել:
	1. Բացի հանրային ծառայության համարանիշից, նախագծով սահմանված են նաև այլ ելակետային տվյալներ, որպեսզի հնարավոր լինի ՀԾՀ բացակայության դեպքում ևս ապահովել հարցումների պատշաճ իրականացումը; Բացի այդ, ներկայումս այդ մարմինների միջև փաստաթղթաշրջանառությունն ու հարցումներն արդեն իսկ իրականացվում են նախագծով սահմանված կարգով և ձևով, այդ թվում՝ առկա ելակետային տվյալներով:
2.  Պետական կառավարման համակարգի մի շարք մարմինների և Հարկադիր կատարումն ապահովող ծառայության միջև փաստաթղթաշրջանառությունը որոշ գործառույթների մասով այժմ էլ իրականացվում է էլեկտրոնային եղանակով` Կառավարության համապատասխան որոշումների, ինչպես նաև Արդարադատության նախարարի և այլ մարմինների համատեղ հրամանների հիման վրա: Այլ կերպ ասած, խոսքը վերաբերում է ոչ թե նոր հարթակներ ստեղծելուն, այլ այդ հարթակների իրավական հիմքերը միասնականացնելուն` միասնական լուծումներով և չափանիշներով:


	8. 
	Բարձրագույն դատական խորհուրդ
11.03.2020 թվական թիվ Ե-1888 գրություն
	1. նախագծի վերնագրում «ԿԱՌԱՎԱՐՈՒԹՅՈՒՆ» բառից առաջ լրացնել «ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ» բառերը՝ հաշվի առնելով «Նորմատիվ իրվական ակտերի մասին» օրենքի 21-րդ հոդվածի 3-րդ մասի պահանջները:
2. նախագծի հավելվածի 1-ի 1-ին կետում «համապատասխան» բառն առաջարկվում է փոխարինել «պետական ու տեղական ինքնակառավարման» բառերը՝ հաշվի առնելով նախագծի վերնագրի բովանդակությունը:
3. նախագծի հավելված 1-ի 3-րդ կետում առաջարկվում է «Հարկադիր կատարումն ապահովող ծառայության (այսուհետ՝ Ծառայություն)» բառերը փոխարինել «Ծառայություն» բառով, քանի որ նախագծի հավելված 1-ի 1-ին կետում արդեն իսկ տրված է հակիրճ անվանումը: Առաջարկվում է նմանատիպ փոփոխություններ կատարել նաև նախագծի հավելված 1-ի 5-րդ և 8-րդ կետերում:
4. նախագծի հավելված 1-ի 10-րդ կետի 3-րդ ենթակետից հանել «այն» բառը:
5. նախագծի հավելված 1-ի և հավելված 2-ի ողջ տեքստում առաջարկվում է օգտագործել միատեսակ տերմիններ և ձևակեպումներ՝ հաշվի առնելով իրավական որոշակիության պահանջները:
	1. Ընդունվել է:
2. Ընդունվել է:
3. Ընդունվել է:
4.  Ընդունվել է:
5. Ընդունվել է:
	1.  Նախագծում կատարվել են համապատասխան փոփոխություններ:
2. Նախագծում կատարվել են համապատասխան փոփոխություններ:
3.  Նախագծում կատարվել են համապատասխան փոփոխություններ:
4.  Նախագծում կատարվել են համապատասխան փոփոխություններ:
5.  Նախագծում կատարվել են համապատասխան փոփոխություններ:
 

	9. 
	ՀՀ պետական եկամուտների կոմիտե
17.03.2020 թվականի թիվ 01/11-1/13865-2020 գրություն
	1. «Նորմատիվ իրավական ակտերի մասին» Հայասանի Հանրապետության օրենքի (այսուհետ՝ Օրենք) 12-րդ հոդվածի 1-ին մասի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
Հայտնում ենք, որ Նախագծով հաստատվող հավելվածների վերնագրերն անհրաժեշտ է համապատասխանեցնել Նախագծի վերնագրին:
2. Նախագծի 1-ին կետի 1-ին ենթակետի (այսուհետ՝ հավելված 1) համաձայն նախատեսվում է հաստատել՝ հարկադիր կատարումն ապահովող ծառայության և պետական ու տեղական ինքնակառավարման մարմինների միջև էլեկտրոնայինփաստաթղթաշրջանառության իրականացման կարգը: 
Հաշվի առնելով վերոգրյալը՝ առաջարկում ենք Նախագծի 4-րդ կետում նշված հասցեականությունը համապատասխանեցնել Նախագծի հավելված 1-ում նշված համապատասխան մարմիններին:
3. Նախագծի հավելված 1-ի 8-րդ կետում նշված «արգելանք դնելու մասին որոշումների» բառերը փոխարինել «արգելանք դնելու և արգելանքն ուժը կորցրած ճանաչելու մասին փաստաթղթերի» բառերով:
4.Առաջարկում ենք Նախագծի շրջանակներում կանոնակարգել  անբողոքարկելի վարչական ակտերի մնացորդների վերաբերյալ հարցումների և դրանց պատասխանների ստացման, ինչպես նաև  անբողոքարկելի վարչական ակտի հիման վրա հարուցված կատարողական վարույթի բոլոր որոշումները էլեկտրոնային կարգով Ծառայության կողմից ուղարկելու հետ կապված հարաբերությունները:
5. Օրենքի 40-րդ հոդվածի 3-րդ մասի 2-րդ պարբերության համաձայն՝ պարտապան-ֆիզիկական անձի դեպքում մինչև 100 000 դրամ պահանջի բավարարմանն ուղղված գույքային բնույթի կատարողական վարույթներով հետախուզումն իրականացվում է ոստիկանության համապատասխան ստորաբաժանումներ, սոցիալական ապահովության ծառայություն, առևտրային բանկեր, ինչպես նաև պարտապանի աշխատելու փաստը պարզելու նպատակով հարկային մարմին հարցումներ կատարելու միջոցով:
	Հաշվի առնելով, որ պարտապանի աշխատելու փաստը պարզելու նպատակով հարկային մարմին կարող է հարցումներ կատարվել Օրենքի հոդվածի 3-րդ մասի 2-րդ պարբերության համաձայն հարուցված կատարողական վարույթների դեպքում, հետևաբար՝ առաջարկում ենք Նախագծի 1-ին կետի 2-րդ ենթակետով հաստատվող հավելված 2-ի (այսուհետ՝ հավելված 2) 5-րդ կետի 2-րդ ենթակետում և 6-րդ կետում նշված Ձև 2-ում նախատեսել, որ պարտապան ֆիզիկական անձի աշխատավայրի, պաշտոնի վերաբերյալ հարցումը և դրա պատասխանի ստացումը կարող է իրականացվել բացառապես պարտապան-ֆիզիկական անձի դեպքում մինչև 100 000 դրամ պահանջի բավարարմանն ուղղված գույքային բնույթի կատարողական վարույթների դեպքում:
6. Հաշվի առնելով այն հանգամանքը, որ Նախագծի հավելված 2-ով սահմանված Ձև 3-ում և Ձև 4-ում լրացված տեղեկությունները վերաբերելի չեն Օրենքի 40-րդ հոդվածով սահմանված  պարտապանի գույքի հետախուզմանը, ապա հայտնում ենք, որ նշված տեղեկությունները  հստակեցման կարիք ունեն:
7. Կից ֆայլով ներկայացնում ենք Նախագծով հաստատվող հավելվածներում նշված տեղեկությունների  վերաբերյալ ընդգծված այն հատվածները, որոնք արդեն իսկ գործող վեբ ծառայությունով (ծրագրավորվել է 28.12.2018թ թիվ 640-Ն ՀՀ ՊԵԿ և ՀՀ արդարադատության նախարարության համատեղ հրամանի համաձայն) չեն տրամադրվում Հակադիր կատարումն ապահովող ծառայությանը: Նշված ձևաչափով տեղեկությունների տրամադրելիության պարագայում անհրաժեշտ կլինի իրականացնել լրացուցիչ ծրագրային աշխատանք և ծախսել լրացուցիչ աշխատուժ:
	




1. Չի ընդունվել:
2. Չի ընդունվել:
3. Ընդունվել է:
4. Ընդունվել է:
5. Չի ընդունվել:
6. Ընդունվել է:
7. Ընդունվել է ի գիտություն:
	1. Նախագիծը կարգավորում է էլեկտրոնային փաստաթղթաշրջանառության և հարցումների իրականացման կարգը՝ ըստ տարբեր մարմինների՝ հաշվի առնելով դրանց առանձնահատկությունները, ինչը և արտացոլված է նախագծի վերնագրում:
2.  Նախագծի 4-րդ կետում նշված հասցեականությունը համապատասխանում է  Նախագծի 1-ին կետի 1-ին ենթակետին, քանի որ խոսքը գնում է Հարկադիր կատարումն ապահովող ծառայության և նախագծում նշված մյուս պետական մարմինների մասին, որոնք, ըստ էության, պետական կառավարման համակարգի մարմիններ են: Ինչ վերաբերում է տեղական ինքնակառավարման մարմիններին, ապա կառավարության որոշմամբ վերջիններիս վրա չի կարող հանձնարարական դրվել՝ հաշվի առնելով պետական կառավարման և տեղական ինքնակառավարման տարանջատվածության սկզբունքը: Հետևաբար այդ մասով նախագծով ստեղծվել է դրանց և Հարկադիր կատարումն ապահովող ծառայության միջև փաստաթղթաշրջանառություն իրականացման իրավական հիմքը, իսկ հետագայում ըստ անհրաժեշտության համապատասխան տեղական ինքնակառավարման մարմինը և Հարկադիր կատարումն ապահովող ծառայությունը, նախագծի 2-րդ կետի 2-րդ ենթակետի հիման վրա, կիրականացնեն փոխադարձ փաստաթղթաշրջանառությունը:
3.  Նախագծում կատարվել են համապատասխան փոփոխություններ:
4.  Նախագծում կատարվել են համապատասխան փոփոխություններ:
5. Այն դեպքում, երբ օրենքով նախատեսված են որոշակի պահանջներ, ենթաօրենսդրական ակտերը, որոնք ընդունվում են դրանց պահանջների կատարման համար, չեն կարող հակասել դրանց կամ կիրառվել այլ դեպքերում, քան ուղղակիորեն նախատեսված է օրենքում: Առաջարկվող կարգավորումը դուրս է նախագծի կարգավորման առարկայից, քանի որ   նախագծով սահմանվում է միայն փաստաթղթաշրջանառության և հարցումների իրականացման իրավական հիմքն ու կարգը: Իսկ գործնականում խնդիրների առաջացումը ևս բացառվում է` օրենքում այդ մասին արդեն իսկ հատուկ ամրագրված լինելու ուժով: 
6.  Նախագծում կատարվել են համապատասխան փոփոխություններ:
7. Կից ֆայլով նշված տեղեկությունների մի մասը նախագծի լրամշակման փուլում արդեն իսկ  հանվել է, այդ թվում` հանվել են նախագծով նախատեսված Ձև 3-ը և Ձև 4-ը: Բացի այդ, նախագծով նախատեսվել է  նաև գործատուի հաշվեհամարը ներկայացնելու պարտականություն, որի վերաբերյալ առկա է վարչապետի հանձնարարականը, և որի նպատակն է Ծառայության կողմից քաղաքացիներից այլևս աշխատավարձի հաշվեհամարի մասին տեղեկանք չպահանջելը և այդ տեղեկատվությունը արդեն իսկ կատարողական վարույթ հարուցելու փուլում ունենալը: Ինչ վերաբերում է մնացած տեղեկություններին, որոնք, բոլոր դեպքերում, չեն հանվել, հարկ է նշել, որ դրանք արդեն իսկ տրամադրվում են գործող կապուղիներով, նախատեսված են գործող ակտերով: Նախագծի 4-րդ կետով էլ սահմանված է ժամկետ` գործող կապուղիների և տեղեկատվական համակարգերի փոփոխությունը և  սույն նախագծի պահանջներին համապատասխանեցումն ապահովելու համար:

